
Capitulo 9

Multiculturalismo e Globalizacion: unha relacion
paradoxal

MARGARITA LEDO ANDION
Catedritica de Comunicacion Audiovisual do Departamento de Ciencias

da Comunicacion da Universidad de Santiago de Compostela, Espaiia.

“Mi pais se vié el pais mas rico del Caribe durante cinco afios, para
transformarse, en quince dias, terminada la contienda, en el pais mds
pobre del Caribe. Y asi sucesivamente. Y desde la guerra del 14-18 nos
hemos dado cuenta de que ya no podemos quedarnos al margen de la

historia universal”.

Foron palabras de Alejo Carpentier no transcurso dunha con-
ferencia pronunciada na Universidade Central de Venezuela, en maio
de 1975, palabras que remarcaron a entrada no século XX a traverso
dun longo e inestabel proceso de mundializacion que, con mais ou
‘menos visibilidade, con meirande ou escasa velocidade, foise cons-
truindo con fendas, politicas dualistas, exclusions amais do paladeo
burdo dun discurso tecno-comercial que ben nos pudera arrastrar, ao
80 por cento da humanidade, & desaparicion.

Dias denantes, nun acto celebrado en sia honra na Aula
Magna da mesma Universidade, Carpentier falou do “encuentro del
indio, del negro, y del europeo de tez mas o menos clara, destinados,
en lo adelante, a mezclarse, entremezclarse, establecer simbiosis de

culturas, de creencias, de artes populares, en el mas tremendo mes-
tizaje que haya podido contemplarse nunca”.

Canda este perfil de intelectual que intervén no seu tempo e
que €, pola sta vez, producto do seu tempo en se achegando ao
diferente en tanto diferente dende a consciencia da sta cultura mil-
tiple, queremos situar o tipo de entrada que escollimos para falar da
relacién paradoxal, e coido que imposibel, que enxergan entre si
Multiculturalismo e Globalizacion.

Non é nova a mundializacion, nen a hibridacion € un efecto
das redes. O que seguramente sexa novo — porque nos compre unha
ardua reflexion —, para o que quizaves non tefiamos referentes so-
bre os que evoluir, o que seguramente € producto dunha outra fenda
¢ o dominio da ideoloxia tecnoldxica, o que Wolton chama o ‘tropis-
mo técnico’, ao abeiro de mudanzas estructurais, nunha fase na que
o sistema mudou e extremou os seus mecanismos para acumular
capital deixando tocado o cadro de diilogo, de negociacion, que as
relacions de produccion articularan nos derradeiros douscentos anos.
Neste temor, investigadores como Mattelart inense a quen postulan
unha necesidade urxente de retorno 4 independencia na abordaxe
cientifica do real ao nos dicer: “creo que a cuestion da técnica € un
problema que non fixo seu a cidadania como problema da democra-
cia” e lembra que xa nos vinte Freud tifia tratado do desacoplamento
entre a técnica e mais a sociedade.

“Facer o mundo mais lexibel” fora a consigna que lanzaba
Abraham Moles dende a Escola de Ulm, para darlle un designium ao
Design, e como saida 4 superficie do interés polo espacio comun nos
anos cincuenta, apos ese paréntese que encrequenamos nas siglas
IIGM. E a mesma frase que nos incumbe, cando falamos nun Foro
de debate e cando, coma min, falo dende a diferencia entre Estado-
nacion — en plena crise de enfeblecemento — e nacién sen Estado —

tentando, outravolta, incorporar no com(n unha reivindicacién de
soberanfa que acompafiou os sistemas progresistas na Espaiia, unha
variante contra do imperialismo, como o foi no dezanove o fiminismo
fronte 4 dislocacién da muller para o espacio doméstico, ou o seu
contrario, o racismo, como necesidade da fase expansiva e colonial
con que os Estados democraticos entraron no século XX.

Estamos a piques de pasar, segundo Willerstein, do sistema-
mundo, un sistema en que o vinculo universal co tetritorio se establece
dende a pertenza — de seguido pararemos en Ranciére —, sexa repu-
blicana, sexa comunitarista, a un sistema incerto que me trae para a
man un film premonitorio de Basilio Martin Patino, La Seduccicn
del Caos, onde a personaxe virtual é, precisamente, a television.

“Se a ciencia ¢ algo mais que unha confluencia de intereses
— patentes, publicaciéns, congresos, dogmas enlatados para defen-
der o minimo cambio (...)", advirte Garcia Sudrez, un matematico
galego experto en migracions, “(...) a influencia do ambiente non
debe incapacitar ao sistema cientifico na siia totalidade™, coincidindo
no diagndstico con outros muitos colegas verbo da situacién no linde
que enfrentamos quen temos o chamado ‘obxecto de estudo’ no campo
de tiro cruzado da industria da comunicacion e da cultura.

O maxisterio de Shiller, a insistencia de Chomsky, as
conclusiéns de Breton e Proulx, todo nos conduz cara o reforzo do
corporativismo capitalista e para o control sofre a esfera politica:
“This does not imply that the state has lost its taste for controlling
individual expression. It means instead that a more pervasive forcehas
emerged that now constitutes a stronger and more active threat to
such expression™ sinala o profesor Shiller achegandonos, na sis
preocupacion, a un outro film, a O correr dos dias, dun outro autor,
Win Wenders, na escea en que duas das persoaxes, en pasaxe cara
os lugares da infancia, Ién grafittis no interior dunha caserna na fron-

. teira alemana e refirense aos americanos coa frase “téfiennos colo-
nizado o subconscente”.

Poderiamos, asi, seguir citando aos estudosos, a Manuel
Castells, por exemplo, e para comprobar como todos nos pofien
diante dos ollos a cuestion da exclusién ou, naqués mais préximos a
programas politicos, a importancia do espacio nacional: “La
mondialisation de la communication, contrairement a ce qui est dit,
va radicaliser les différences des perceptions, liées elles-mémes aux
identités culturelles”. Dominique Wolton.

Craro que, pensaran vostedes, Wolton fala de Estado-na-
cion. Seino, seino ben, contéstolles eu, fala do Estado-nacién e fala,
sobremaneira, dende Francia. Pero tamén fala dende Francia Jacques
Ranciére, e se mete por entre razons fundamentais das mudanzas ao
analisar o devalo das relaciéns Estado-cidadéan, un devalo que impén
0 neo-liberalismo, e fala, Ranciére, doutros actores “qui sourent le
conflict sur I"appartenance et définissent de nouveaux cas
d’universalilté, des nouvelles formes de manifestation de la
citoyenneté en acte”. E a perspectiva na que estou interesada, igual
que me interesa aprender do antagonismo entre o pensamento
culturalista de dominante norteamericana, a visién da cultura como
comunidade de pertenza que integra os individuos a sistemas de rela-
cion e de fins comiins —alleos ao mercado- e a de carimbo francés,
tamén fundada na pertenza, na vontade colectiva encarnada no Es-
tado, como dereito de participacion.Interésanme porque ambalas
posicions reprodicense, ao longo da historia, no nacionalismo galego,
con predominancia para a republicana. A visién critica das mesmas
quizaves vefia encontrarse con debates como o que recolle o
monografico Etre ou ne pas étre québécois, editado polo Departa-
mento de Socioloxia da Universidade de Québec en Montréal, un
debate que sitda as tranformaciéns da forma de Estado, do Estado

en tanto modalidade de regulacion politica da sociedade, ¢ os dilemas
arredor das stas relacions coa economia-mundo, co caracter cada
vez mais instrumental e funcional dos sistemas sociais que despoxan
a accion humana da stia capacidade de incidir no percurso historico.
Eis, para nds, un dos pontos a aprofundar no caso espafol como
posibilidade multicultural.

Diferentes identidades, certa institucionalizacion da diversi-
dade co chamado eufemisticamente “Estado das Autonomias”, as
stia sempre mal apafiadas relacions con Portugal ¢ con Latinoameérica,
da stia pertenza & Europa Sul... a ideoloxia asimiladora do Estado e
da politica espafiola inviabilizou, ate de agora, calquera dialogo,
manténdose activo tanto o conflicto de representacion cidadan como
a inestabilidade, tocante 4 pertenza, en cadanseu espacio nacional.
0 nacionalismo espaiiol aseglirase a un espacio e un goberno “naci-
onais” como modo de negar a existencia doutras nacions e sen pararse
a discutir se a soberania ¢ ou non a formula para a procura de
“novas politicas que resposdan aos retos actuais”, cito dende a
reflexién québécois.

De feito, no cadro Europeo, definido por relaciéns inter-cul-
turais mais que multiculturais, cada nacién do Estado espafiol
establecemos vencellos que non pasan necesariamente por Madrid
senon pola historia, o imaxinario, a tradicién econémica ou 0 novo rol
politico que pretendamos ou sexamos quen de asumir. Galicia ¢ a
4rea nordica, por exemplo. Ou, se iso for, posibel, Galicia e Portugal.

Ainda que semelle voluntarista, eu estou por entender o
fracaso das propostas tedricas, no noso caso dende a area da
comunicacion, e das politicas culturais, como resultado da febleza
do noso prépio proxecto, como indicio de desvio, dinos Althusser, que
fai unha lista de categorias a traverso das que son pensadas esas
desviaciéns: economicismo, evolucionismo, humanismo, empirismo,

dogmatismo... Deste xeito entroncariamos axiiia coa ideoloxia
tecnofila, coa crenza na rede de redes como solucion final. E estou
por calificarnos, a nés, de volterianos segundo o perfil que deste
persoeiro fai Toni Negri nun artigo, Voltaire Politico, en que o
caracteriza por una alta dose de oportunismo, de non promover
proxectos de longa duracién, de no poiier as stias forzas ao servicio
dunha causa. O que a min me atira, o que me fai re-enviar esta
calificacion e a actitude de Voltaire cara o presente, é a ampliacion
da verdade do real que efectlia o filésofo italiano para, despois de
situarnoslo, a Voltaire, como chaquetero, incoherente e incluso trai-
dor, obligarnos a entrar na complexidade, achegarnos ao paradoxico
para facernos dubidar do mismisimo espiritu da Ilustracién e
plantexarmonos por qué nos ¢ simpatica a politica de Voltaire. “Tc
atrapa — cito dende o artigo publicado en 1994 no diario El Mundo—
cuando observas de qué manera “el viejo loco” tendia a la accion;
sientes que tiene razon cuando adviertes que el oportunismo es usa-
do para obligar a todos a mirar al presente, y para afirmar que en el
mundo de las Luces y de la burguesia naciente no hay lugar para la
utopia... Voltaire hace politica, al igual que hacia filosofia e historia,
pensando en el presente”.

Pensando nun presente que pode mirarse dende a televisién,
0 ameto no que agora nos imos adentrar a partir dos seguintes
Supostos:
1. Partimos non s6 da necesidade se non da inevitabilidade da TV de
servicio publico, e asi terd de ser de crermos na democracia, no
dereito 4 comunicacion e mais 4 cultura, se pensamos na
mundializacion en plural, se pensamos Europa en plural.
2. Avaliamos como positiva a evolucion e as contradiccions da der-
radeira década e certa resposta, tamén dende as propias institucions
europea, 4 loxica das telecomunicacions.

3. Preocupounos localizar lifias de actuacion en vencello con custions
identitarias e situamos a televisién nos seus respectivos contextos
nacionais.
4. Fomos procurar textos das institucions europeas, publicacions das
autoridades de regulacion, autores académicos e, de maneira especi-
al, informes e debates propiciados polo EIM no Foro Europeo do
Cinema e da TV, un Foro que naceu no 89 (o ano da TVSF) e no que
estan representadas compaiiias de TV, autoridades de control,
productoras, asociacions de espectadores, empresas da industria elec-
tronica, consellos asesores ¢ alglin que outro investigador.
Pensen, antes de mais, que non se trata de ver a TV como material
encol do que especular se non como condicién para a practica do
dereito 4 comunicacion e mais a cultura, como parte da industria da
comunicacion e da cultura — funcidns de produccion, de compra, de
difusion —, como parte das relacions de intercambio co diferente en
tanto diferente —relacions interculturais —, e como un activo na poli-
tica de representacién: como te ves, como te ven, como te queren
ver, cComo te queres ver.

Imos asemade, por cuestions de método, deixar nas marxes
o actual modelo comercial que caracteriza o sistema televisivo
espaiiol, sob o signo da Pub e da distorsion voluntaria nesa atadura
ao que “a xente quere-a xente ve” co que adoito se xustifica a
programacion e onde acostuma residira confusion interesada entre
efectos e causas, e imos deixar para outra ocasion as razons de por
que non se tenta cofiecer ao piblico, aos publicos — ao contrario do
que tentou a canle publica inglesa coa investigacion “BBC People
and Programs’, onde incliu variantes nacionais, étnicas, de xénero,
por edade... — e muito menos se pretende crear un piblico, como
fixo ARTE, co seu 12 por cento e a sila imaxe de innovacién nos
formatos, e pola contra se garda fidelidade a promocion lisa de

espacios, situandoos en prime time ¢ desenrolando falsas pescudas
que se articulan en torno a unha enquisa - semi ou dirixida - que fala
dende a oferta en curto e que non contempla, dende fora, cuestions
como diversificacion de xéneros, expresion das minorias, tamén das
nacionais, ou discusion entorno 4 calidade, coma se fora inabordabel,
iso da calidade dende dentro da cultural televisiva — dende a
profesioqalidade, dende os medios técnicos e a cultura comunicativa,
dende os valores e as esixencias dunha sociedade, dende o concepto
craro e preciso que lle debemos a o arquitecto portuense Fernando
Téavora cando a sita nas relaciéns de identidade co seu tempo ¢
coas condiciéns nas que unha obra se produce —, como se a calidade
non tivera multiples rexistros e se definira nun proceso permanente
de xiros, de recambio de c6digos e de convencions mesmo dende o
que ¢é especifico da TV — a serialidade, o hiperrealismo do Plato, a
fragmentacion, as personaxes con que se representa a TV.

Imonos xa para os estereotipos que enmarcan a TV, para
ese lugar comin que nos falou ate agora de monopolio e que evita,
entroques, palabras como concentracion.

O primeiro apontamento usamolo para identificara fase inau-
gural da televisién, no albor do século da sociedade de comunicacion
de masas. Un monopolio soamente podera ser aceptabel si € de
propiedade pablica e se se ve libre das influencias politicas e econo-
micas, dixonos o primeiro Director Administrativo da BBC, John
Reith, no comén da década dos vinte para xustificar a TV publicae
engadiu, asemade, que a radiodifusion estara sempre regulada. Se
non ¢é polas regras sociais, ha ser o mercado quen impofia as suas,
remarcou. E con este principio tan di4fano incidiu na incorporacion
da TV ao espacio pablico tal e como influira no 1839 o discurso do
politico republicano Aragd na Academia das Artes e das Ciencias
parisina para que o Estado francés adquirira a patente da fotografia

¢ garantira o seu uso universal. Porque o termo universal, ou interna-
cional, xa existia e non é unha creacion da tecnoloxia.

Retomando a frase de Carpentier, daquela, no 1924, xa
eramos capaces de prever que a técnica e mais o mercado, na sia
mesma evolucién, poderia ocuparse de todo e xa sabiamos que
andabamos por entre a mundializacién ¢ que estabamos de cheo
imbuidos pola teoria do progreso, polo culto as forzas productivas,
pola expansién colonial e pola politica a favor, ou en contra, da
propiedade do capital. E tamén por todo iso, como a dia de hoxe pasa
con Internet e coa exclusién da rede do 80 por cento da humanidade
(informe de Naciéns Unidas), o século crebou.

O segundo apontamento ponnos na pa da man o estouro da
oferta, ese fascinio. “A orientacién da politica europea nos 80’ colo-
cou ao mercado como determinante para o desenvolvemento das
emisions (...) pero hoxe — fala no 1996, o ano en que comezaba
Teilifis na Gaeilga, TnaG — recofiécese que a simples creacion de
noyas canles ou novos medios de distribucién non tran a diversidade
de fontes de programaci6n que o cidadan europeo pode disfrutar (...)
A verba servicio é o elemento-chave para entendérmonos:
dirixamonos 4 audiencia como cidadania, non como consumidores;
miremos 4 xente que servimos como comunidades non como merca-
dos” argumentou Bob Collins, director adxunto a Radio Teleifis
Eireann no Forum de Amsterdam do EIM.

E pechamos o circo co apunte niimero tres, dende a mesma
area xeo-politica, cunha referencia preciosa da profesora do Institu-
to de Tecnoloxia de Dublin, Ellen Hazelkorn, a propésito do estereo-
tipo de Irlanda como un pais de desenvolvemento tardio, cun sobexo
de actividade agricola e vencellada 4 cultura da emigracién que, de
stipeto, pasa a ser cofiecido coma “o tigre celta”. Dende mediados
dos oitenta, fainos saber a profesora Hazelkorn, a politica irlandesa

centrouse na industria electrénica, con interés especial na difusién
de informacién e de productos culturais e seguiuse unha estratexia
de formacién superior que uniu a creatividade coa tecnoloxia amais
de contemplarse a diaspora como beneficiosa, como un mercado
potencial, na era dixital e na era Internet. “Gracias a que os productos
culturais —cito literalmente un seu artigo publicado no nim.6 dos
Cadernos do CAC, Conseil de I’ Audiovisual de Catalunya — dos que
semella que Irlanda dispén sobradamente, seran moi importantes no
vindeiro milenio, as industrias culturais — a emision electrénica, os
medios escritos e a publicidade, o multimedia e as artes dixitais, o
cinema e as artes interpretativas — son consideradas polos politicos
como o centro configurador do futuro econdmico de Irlanda™.

E a TV publica, como servicio publico, tamén pode estar no
centro desta operacion. As privadas sabeno, arestora, ben. Eis a
meirande orixe das queixas nos tribunais de defensa da competencia,
os enfrentamentos coa BBC para que non desenvolvera a ponla on
line ou establecera joint ventures para formulas de pago. Eis tamén
o acerto de S4C creando SDN e o Digital College a partir do concepto
de “learning region”. Porque o méis doado seria extinguirse no vello
modelo administrativo/liberal, no “laisez faire” como “dolce far niente”
e non dar o paso a un modelo que resposte aos parametros da industria
da cultura (sempre me refiro a como estou usando a palabra Cultura
como a construccién que lle permete a unha colectividade expresarse,
lexitimar as stias pautas de comportamento, aproveitar e facer
rendibel o seu entorno e que collo de Armand Mattelart dende A

Comunicaciéon-Mundo), coa tecno-esfera como unha das variantes

que organizan cada posibilidade, tamén o rendemento, tamén a
produccion de contidos, tamén a construccion da identidade, da
cidadania, da soberania, tamén a visibilidade na sociedade do

cofiecemento e que resumin na consigna ‘A identidade como recla-

mo ¢ como mercado’ para un curso de verdn a comén dos anos
noventa. Tefio para min que nese dialogo estd a nosa comprension, 4
dia de hoxe, da TV de servicio pablico.

Imos, agora, fixarnos na experiencia europea; no camifio
percorrido en vinte anos; nun camiiio diverso e intenso. Dende o
Informe Bangemann (DX IV da Comisién Europea), sob o signo do
culto 4 tecnoloxia e 4 uniformizacién, consecuencia natural das
estratexias de optimizacién dos mercados, e ate os ensaios (fallidos,
pero ensaios na fin) do mercado unificado europeo do audiovisual,
como pistoletazo de saida para unha sorte de inxenieiria xenética de
onde ia emerxer o prototipo de espectador europeo para o producto
europeo mainstream, experiencia que deu por todo resultado o
“europudding” e, como face positiva, a fortuna de ter que
defendérmonos coa “excepcion cultural” e de metérmonos, ao fin,
polo mundo real do esceptiscismo dos investigadores criticos que
dubidaron da existencia dunha cultura europea tinica e en singular.

Mentres todo iso acontecia pairaban dous vieiros & par: o
dos que, dende a politica, observaban o proceso como parte do acceso
da cidadania a novos ametos e a outras responsabilidades, e 0 dos
que seguian confiando en que o mercado deberia ocuparse de todo e
pulaban -e seguen a pular- pola desregulacién e mais pola
concentracion. Pero mesmo a concentracion rematou por ser colo-
cada en entredito na Conferencia de Birmingham, ano 98, mentres
se puiia a énfase na distribucion e se constataba o auxe das
produccions de carimbo nacional, incluidas, como tan ben saben as
teleseries. O chanzo mais fleve, e mais visibel, o cinema, servira
como campo de probas e en diante atraera a todas as olladas.

Exemplo desta nova mirada poderia ser a do consultor da
UE Patrice Flichy, que advirte que da anterga triloxia “informar, en-
treter, educar™ o derradeiro non forma parte da TV, que esta a ser

sustituida pola difusién de cofiecemento, que a informacién pasa por
ser “plural e de calidade” e que o entretemento oriéntase para o
apoio as peliculas nacionais de ficcién, lembrandolle ao Estado a obriga
de difundir a lingua e a cultura no exterior.

En que se ollan asim as condicions semellan estabilizadas.
Os primeiros resultados dos anos de proba comenzan a se sistemati-
zar. Por exemplo, no que fora o “laboratorio italiano”, ese lugar das
experiencias temperans do cabo ¢ do local mentres se afirmou o
duopolio e a perda de identidade da publica, arestora apreséntanos
un panorama saneado para a RAI, e non s6 contébel se non avaliabel.
A diversificacion de xéneros dacordo con piblicos tamén diversos—
seguindo o modelo BBC —e a elaboracion dun contrato-marco onde
se especifican os ametos de programas de servicio publico: noticias,
informacion, cultura (da arte ao cinema alternativo), servicios (me-
dio ambente ou vellez), nenos e xoves, esportos... e onde se inclien
investimentos nos productos europeos e mais italianos, o apoio s
culturas locais, a cualificacion técnica e de xestion das canles, as
actividades no &meto das novas tecnoloxias sobremaneira para os
servicios multimedia, via satélite e dixital terrestre, a contabilidade
analitica (actividades financiadas polo canon e pola pub) etc., etc. A
relacion ente canon e publicidade, TV publica/privada, o control e
influencia do poder politico seguen a debate mentres se analisa o
papel da canles tematicas de cara a usuarios especializados, a orga-
nizacion empresarial, capacidade productiva, a cuestion -convertida
en nodal- da calidade ou o papel da TV como TV piiblica no eido da
innovacion.

Dende Galicia, nos adoitamos facer analises comparativas
cunha area cultural intraeuropea, no chamado *“Arco Atlantico”, que
conforman Irlanda, Gales, Escocia e Bretafia, unha area que reflicte
acomplexidade historica e os multiples factores que nos unen a traveso

de lazadas culturais tradicionais — atopamolas na musica de raigame
ou na literatura oral ademais de na mitoloxia e das construcciéns
rituais ou no nomadismo —, e facémolo, como tantas veces levamos
dito, porque existe un exemplo visibel, S4C, que conseguiu o milagre
de ser unha TV politica nacional, competitiva, de calidade, que botou
a andar un ambicioso proxecto dixital que non somente abranxe a
emision se non a aprendizaxe e as aplicacions no &meto das relacions
de intercambio. No noso caso son froito dun par de programas de
pescuda cuxos resultados estan publicados ¢ que, co soporte da DX
XXII, lifia orzamentaria de apoio 4s linguas minoritarias, fixo a posta
ao dia do sector en cadanseu pais, de cara a contextualizar cal o rol
dos diferentes actores e crear unha base de datos das productoras
coa fin de que puideran localizar posibeis parceiros para a co-
produccion, o intercambio, a distribucion.

Chegados a este punto, un sintoma de rectio - en termos de
poder - ao confronto entre a Europa das Identidades ¢ a Europa das
Corporacions emerxe no horizonte da nosa pescuda e localizamolo
arredor dos obxectivos da sua terceira fase, que foi rexeitada en
instancias da Comision Europea, xusto a fase que xustificaba a sia
necesidade na contribucion 4 creacidn de infraestructuras para man-
ter a industria na area de referencia, as cinco nacions, vis a vis do
proceso de dixitalizacion e de concurrencia do mercado global. Unha
iniciativa encamifiada a definir aplicacions telematicas para vencellar
os diferentes activos — incluidas as caseque cincocentas SME’s de
sete paises — da paisaxe mediatica, viuse desasistida xusto cando os
textos oficiais falan en senso inverso e que nos deixou, as persoas
involucradas no proxecto, interrogantes que imos comezar , agora si
dende a teoria, a analisar.

Mais neste inte interesa irmonos para unha outra experiencia
onde enmarcar o tipo de posibilidade que estamos a desefiar para a

TV publica, irmonos cara unha area de ligames lingiiisticos e tamén
culturais, en que dende 1959 as TV publicas estableceron un servicio
de intercambio de programas e de equipos, na que se meteron nas
co-produceions e que no 1998 emitiro perto de 2 mil horas de
programacion, 606 libres de carregas, por riba do fluxo cotidn de
noticias e de teletexto, descrebe o coordinador, Steffen Johanssen,
Northvision dalle cobertura a 6 paises — Dinamarca, Finlandia, Noru-
ega, Suecia e Finlandia — con 23 millons de persoas afeitas 4
subtitulaxe, e ten unha estructura moi sinxela de funcioanamento,
sen ningunha clas de estatuto legal, con capacidade para ter circu-
lando 300 co-produccions en documentario infantil, drama,
pasatempos e mais educacion. NV opera a tres niveis de co-
produccion: no da creacion, no do intercambio e no do financiameri-
to.

O que houbo, en definitiva, foi certa mudanza no xeito de
pensar os Media, a TV piblica e, en suma, a politica de comunicacion.
Pasouse de facer compilacion e descripcion — é exemplar a
contribucion de Josephine Dries e mais Runar Woldt, tamén do EIM,
a Conferencia da UER en Dusseldorf, no 96 — a propésito da longa
experiencia, do capital en arquivos, do seu papel como integrador,
dos servicios piiblicos de radiodifusion, a consideralos un componen-
te constitutivo da democracia e da mudanza terminoléxica que vaido
termo “autoestrada” ao de “sociedade da informacién”.

Ate chegarmos a falar de “Identidade europea vs. Identida-
des”, unha das interrogantes de Claude Contamine, o relator do Foro,
a partir dunha posicion empirista de doada localizacion, de Europa, é
dicer, moitas linguas, diferentes espacios, reforzo do patrimonial...
cando expresa o seguinte: “Beyond media, intellectual ans artistic
creation, should the cultural exception be accompanied by public
service policies in Europe? Are these policies, protective measures,

finalcial support and sponsorships legitimate, sufficient and efficient?”
Restan, pois, os programas de accion. E as pontes entre culturas,
cito a Deirdre Kevin: “as regards a share sense of identity in Europe
there are certainly generally accepted values such as the respect for
human rigths, rule of law and tolerance, and common traditions based
on democratic institutions, a free and pluralistic media and public
service broadcasting. These issues provide a basis for elements of a
common political or civic identity (...) TV, in particular, is regarded in
many countries as a promoter of national and regional identities;
specific regulations are in force to ensure that broadcaster fullfill
certain cultural obligations™, sen que nos poidamos esquecer das
transferencias entre o analdxico e mais o dixital, das novas
posibilidades de distribucion, de que a DTV potencia a diversidade
de contidos, de que a TV pode transmitirse en base a protocolos
Internet, en vivo ou a peticion dos ususarios e, singularmente, remar-
ca Michael Knauth, a consciencia de que compre garantir o acceso
a contidos non comerciais: “Public service broadcasting is a balancing
element in the digital media system, which is able to provide trust,
orientation and professional production and selection of content™.

A TV unha ponte entre culturas, un lugar para a relacion
multicultural, rematamos cunha referencia optimistaa TVS, unha TV
transnacional de caracter xeralista, ¢ dicer cunha grella en base a
informativos, ficeién e concursos, coa stia orixe a partires de tres
publicas e que difunde seis sinais, para Francia/Suiza/Belxica, para a
Europa non francéfona, para Africa, para Asia, para Oriente, e para
Québec, que amplia o seu programa 4 rexionalizacion e a sta formula
a Internet, e tamén a un proxecto de TV cultural para un espacio
politico-cultural que une a Francia e ao Québec - quizaves o
poderiamos discutir para a lusofonia — con daas candidaturas, dous
modos de entender a tele, avaliadas o pasado xufio na CRTC. Unha

delas, “Télé des Arts” tén de parceiros La Sept Art, Radio-Canada,
Télé-Québec, L’Equipe Spectra (Festival Internacional de Jazz de
Montréal, FrancoFolies, Montréal en Lumiére)... O modo de intervir,
esta ¢ a nosa opinion, na paradoxa entre Multiculturalismo e
Globalizacion.

